
த⁴ர்மபுரீ வர்ணநம் 2

மங்க³ளஶ்லோகா:
அயிகரிகர்ணிக । மூஷிகவாஹந । பர்வதஜாஸுத । ஸாம்ப³ப்ரிய ।
நுதஜநபோஷக । ஷண்முக²ஸேவித ।ஶங்கரசும்பி³தபா²லதட ।
வரசதுராநநதே³வக³ணார்சித । தா³நவப⁴ஞ்ஜக । தா³ஸரத ।
ஜய க³ணநாயக । விக்⁴நவிநாஶக । த⁴ர்மபுரீஜநபால விபோ⁴ । ॥ 1॥
அயி । நிஜமூர்த⁴ஜபாஶஜடோத்³ப⁴வகௌ³தமஜாஸிகதோத்³ப⁴வ । போ: ⁴
வரரகு⁴வம்ஶகளாநிதி⁴கீர்திதராக⁴வஸேவிதலிங்க³தநோ ।
நிஜவரப⁴க்தக்ரு’தாக⁴விநாஶக । தா³ஸஜநார்தி²ததா³நரதே ।
ஜய ரஜநீகரபூ⁴ஷிதஶேக²ர । த⁴ர்மபுரீவிலஸந்நிலய ॥ 2॥
த்வத்³த³ர்ஶநம் யதி³லபே⁴ ந து நீலகண்ட²
ஹே ஸோம நாமப⁴ஜநம் ந கரோமி யத்தே ।
ரூபம் ஸ்மராமி தவ சேந்ந மநோஹரம் யத்
தஜ்ஜீவநம் மம நிரர்த²கமேவ ஶம்போ⁴ ॥ 3॥
ப்ராத: காலீந கோ³தா³வரீவர்ணநம்
யா லக்ஷ்மீந்ரு’ஹரே: பதா³ப்³ஜலஸிதா ப்³ரஹ்மாதி³தே³வைர்யுதா
யா ராமார்சிதராமலிங்க³நிலயா ப⁴க்தாக⁴வித்⁴வம்ஸிநீ ।
யஸ்யா: ப்ராக்³தி³ஶி கௌ³தமீ ரவிகராந் ப்ரக்ஷாலயந்தீ ஸதா³
ஸேயம் த⁴ர்மபுரீ ஸநாதநபுரம் க்ஷேத்ரம் ஸதீர்த²ம் மஹத் ॥ 4॥
கோ³தா³வரீக³தஸுரார்பணகௌதுகேந்து:³

பீயூஷபா⁴ண்ட³பரிபூர்ணஸுதா⁴கரோऽயம் ।
வீசீநிப³த்³த⁴ப்ரதிபி³ம்ப³தநுர் நிதாந்தம்
ஸூர்யோத³யே லஸதி க³ச்ச²தி கா²ந்நிஶேஶ: ॥ 5॥
கோ³தா³வரீவரஜலேஷு விநோத³மிச்சு:²
தாராயுதோ வரதரங்க³ஹ்ரு’தாத்மரூப: ।
ஆவ்ரு’த்ய வார்வஸிதகைரவமாத்மப³ந்து⁴ம்

த⁴ர்மபுரீ வர்ணநம் 2

ஸூர்யோத³யே லஸதி க³ச்ச²தி கா²த்³தி⁴மாம்ஶு: ॥ 6॥
நிஷ்காஸ்ய த்³விஜராட் தமோऽந்த⁴படலம் யாத்யேகதோ ஹ்யம்ப³ராத்
நித்³ராமுத்³ரிதமாநவாந் த்³விஜவரா: ஜாக்³ரந்தி ராவைர்முஹு: ।
சி²த்த்வாऽந்த⁴ம் த்³விஜகாந்திபி⁴ர் த்³விஜவரா: ஶ்ராவ்யந்தி வேத³ஶ்ருதீ:
ப்ராதர் த⁴ர்மபுரீபுரஸ்ய ஹி ஜநாந் குர்வந்தி சைதந்யகாந் ॥ 7॥
கௌ³தம்யாஸ்து தரங்க³பங்க்திநிநதை³ர் மாது⁴ர்யமாபூர்யதே
ஆப்³ராஹ்மீ ஹரிதஶ்ச சா²த்ரவடவ: பூர்யந்தி வேத³ஶ்ருதீ: ।
கா³வோऽம்பே⁴தி நத³ந்தி வத்ஸகக³ணம் ஸ்வோதா⁴ஸ்யதா³நாய தா:
ப்ராதர் த⁴ர்மபுரம் ஹி மங்க³ளகரைர் த்⁴வாநை: பவித்ரீக்ரு’தம் ॥ 8॥
யஸ்யாம் ப்³ராஹ்மணபுங்க³வைரநுதி³நம் ஸுஸ்நாதலிப்தாங்க³கை:
கா³யத்ரீ ஶ்ருதிராவ ஸுஸ்வரக³ளைர் த³த்தாஞ்ஜலிர் பா⁴ஸ்கர: ।
ஸ்நாத்வா க்ஷாலிதரஶ்மிபி⁴ர் நரஹரிம் ஸந்த்³ரஷ்டுகாமோ முதா³
நித்³ராமுத்³ரிதபத்³மமுந்நயதி ய:ஸம்ஸேவநாய ப்ரபு⁴ம் ॥ 9॥
கோ³தா³வரீவிமலவாரிதரங்க³ஹ்ரூ’த்³யைர்
யத்கைரவைர் ரதிமுபேத்ய முதா³ நிஶாந்தே ।
இந்தௌ³ க³தே து கமலாநி நிமீலிதாநி
உந்மீல்ய பா⁴ஸ்கரகரைர் விகஸந்தி ப்ராத: ॥ 10॥
யே சைவ ப³த்³த⁴தநவ: கமலோத³ரேஷு
ப்⁴ரு’ங்கா³ஹி பா⁴நுஹ்ரு’தசித்தமுமுக்ஷவஸ்தே ।
ஸந்துஷ்டபா⁴ஸ்கரகரை:ஸுவிமுக்தஸங்கா:³
கீ³தோபதே³ஶகவரா நநு யாந்தி சோர்த்⁴வம் ॥ 11॥
ஶ்ரீ வைஷ்ணவா ந்ரு’ஹரிஸேவநதத்பராஶ்ச
தி³க்பூர்யமாணஶுப⁴மங்க³ளவாத்³யகோ⁴ஷை: ।
கோ³தோ³த³பூர்ணவரஹேமக⁴டா நிவ்ரு’த்ய
நிர்யாந்தி வேத³பட²நைர் ப்⁴ரு’ததே³வசித்தா: ॥ 12॥
கோ³பாலபா³லகக³ணைர் த்⁴ரு’தஹஸ்தத³ண்டை:³
கா³வோ முதா³ ப்ரதிக்³ரு’ஹாத் கில முக்தப³ந்தா:⁴ ।
வாத்ஸல்யத³த்தபயஸோऽந்வயகோ³க³ணாஶ்ச
கோ³தா³வரீதடவநம் ஹ்யுபயாந்தி தீ⁴ரம் ॥ 13॥

கோக்கோரகோத்⁴வநியுதைர் நநு குக்குடைஶ்ச
தி³க்பூர்யமாணநிநதை:³ ப்ரவிமுக்தகண்டை:² ।
ஜாக்³ரந்தி யேந ஹி விபு³த்⁴ய விமுக்தமஞ்சா:
யத்³கௌ³தமீநிவஹநாய ஜநாஸ்து யாந்தி ॥ 14॥
யத்³கா³யதோ பு³த⁴ ஸதா³ஶிவ விஶ்வநாதௌ²

ராஜந்நஶாஸ்த்ரிக்ரு’தவாங்மயஸேவநம் து ।
ப்ராபா⁴திகம் நநு ஸகீர்தநசித்தஜிஹ்வா:
கோ³தா³வகா³ட⁴தநவ:ஸ்வக்³ரு’ஹாணி யாந்தி ॥ 15॥
கோ³தா³ம் ஹி கோ³பதருணீமணயஸ்தரண்யாம்
கோ³க்ஷீரபூரிதக⁴டா: ப³ஹவோ தரந்த்ய: ।
க்³ராமம் ப்ரவிஶ்ய மது⁴ரஸ்வரகண்ட²ராவை:

உத்³கோ⁴ஷயந்தி நநு விக்ரயணாய து³க்³த⁴ம் ॥ 16॥
க³ங்கே³ । த்ரிவிக்ரமபதோ³த்³ப⁴வி । ஹே ஸுரார்ச்யே ।
பாபக்⁴நி । ஹே ஶிவஜடாஹ்ரு’தவாரிரூபே ।
வித்⁴வஸ்த கௌ³தமமஹர்ஷிக்ரு’தாக⁴ராஶே ।
த்வம் ஜாக்³ரு’ஹீத்யுஷஸி ப⁴க்தவரா:ஸ்துவந்தி ॥ 17॥
அப்⁴யாக³தா விவித⁴தே³ஶஸமாக³தாஶ்ச
அபா³லவ்ரு’த்³த⁴புரவாஸக³ணாஶ்ச வீத்²யாம் ।
ஸ்நாதாऽऽக³தாந் த்³விஜவராநபி⁴வந்த்³ய நம்ரா:
கோ³தா³நிமஜ்ஜநபராஸ்த்வரிதம் ப்ரயாந்தி ॥ 18॥
பித்ராஜ்ஞயா க³தவநோ ரகு⁴ராமசந்த்³ர:
ஸ்நாத்வா ச யத்ர பிதரம் த்வகரோத்³தி⁴ த்ரு’ப்தம் ।
ப⁴க்த்யாऽர்சயத் ஸ்வக்ரு’தஸைகதலிங்க³மூர்திம்
தத்³கௌ³தமீஸ்த²ஸிகதா ஹி புநந்தி ப⁴க்தாந் ॥ 19॥
யத்³ராமசந்த்³ரக்ரு’தபைத்ரு’ககர்ம யத்ர
மோக்ஷம் ப்ரதா³த் த³ஶரதா²ய க³தாக⁴பா⁴ஜே
அப்⁴யாக³தா:ஸ்வபித்ரு’மோக்ஷமவாப்திஹேதோ: ।
கோ³தா³தடே ஹ்யநுசரந்தி ஸுபிஷ்டபிண்டை:³ ॥ 20॥
ஸங்கல்பமந்த்ரபட²நா வடவா ஸ்து கேசித்
கேசிந்நிமஜ்ஜநபரா ஹரஶப்³த³பூர்வம் ।

ஸந்த்⁴யாந்த்வுபாஸநபரா:ஸுநிமீலிதாக்ஷா:
கோ³தா³ஜலேஷு விதி⁴கர்மரதா த்³விஜா ஹி ॥ 21॥
விப்ரோத்தமா:
கோ³தா³ஸ்நாநபுநீதகாந்திதநவ:ஸ்வப்⁴யஸ்தவேதா³நநா:
த⁴ர்மாத⁴ர்மவிசாரஶாஸ்த்ரபடவ: வாணீலஸஜ்ஜிஹ்வகா: ।
நித்யம் த்வர்சிததே³வதாதிதி²க³ணா: ப⁴ஸ்மாநுலிப்தாங்க³கா:
தேऽமீ த⁴ர்மபுரீநிவாஸரஸிகா: விப்ரோத்தமா தா⁴ர்மிகா: ॥ 22॥
த்ரிபுண்ட்³ரப⁴ஸ்மாஞ்சிதபா²லபா⁴கா:³
ருத்³ராக்ஷமாலாத்⁴ரு’தகண்ட²பா⁴கா:³ ।
யஜ்ஞோபவீதைர்ப்⁴ரு’தவத்ஸபா⁴கா:³
விப்ரோத்தமா: கர்மஸு நிஷ்ட²சித்தா: ॥ 23॥
நித்யம் த்வநுஷ்டா²நக்ரியாகலாபா:
வேத³ப்ரபூதாநநசந்த்³ரபி³ம்பா:³ ।
த⁴ர்மைகநிஷ்டா²ஶ்ச ஸதா³ க்ரியேஷு
ஸ்வஸ்தி: ப்ரஜாப்⁴யோऽஸ்த்விதி சித்தகாமா: ॥ 24॥
வ்ரு’த்த்யாம் ஸ்வகீயேந க²லு த⁴ர்மநிஷ்டா:²
பரோபகாராயநிஹிதைகசித்தா: ।
ஸத்ஸங்க³கோ³ஷ்டீ²ஹ்ரு’தராத்ரிகாலா:
தே த⁴ர்மபூ: பௌரவராஶ்சத⁴ந்யா: ॥ 25॥
ஶ்ரௌத ஸ்மார்தஸுநித்யகர்மவித⁴யே யத் ஶ்ராவணீ கர்மணி
ஸர்வே விப்ரகுலோத்தமா:ஸுக⁴டிதா: யஜ்ஞோபவீதம் முதா³ ।
ஸாமூஹேந ஹி தா⁴ரயந்தி விநதா: க்ரு’த்வாऽர்ஷஹோமார்சநம்
ப்³ராஹ்மம் யஜ்ஞவிதி⁴ம் ததா²ர்ஷபட²நம் ஸம்பூரயத:ஸதா³ ॥ 26॥
புரஸ்த்ரீமணய:
ஶ்ரீஶேஷயோக்தநிக³மாந்தப்⁴ரு’தாத்மதத்த்வம்
யந்நாரஸிம்ஹஶதகம் ஹரிப⁴க்திஸாரம்
ப்⁴ராஜந்ந்ரு’ஸிம்ஹசரணாப்³ஜகஹ்ரு’ஷ்டசித்தா:
கா³யந்தி ப்ரோத்³க³லிதகா³நயுதா ஸ்து நார்ய: ॥ 27॥
நக³ரவீதி²
மாலாம் க்வசித்³தி⁴ த⁴நுராக்ரு’திப⁴ங்க்வசிச்ச

க²ட்³க³ம் க்வசிந்நநு ஸுத³ர்ஶநரூபமந்யத் ।
பி⁴ந்நை:ஸதா³க்ரு’திவிஶேஷக³ணைர் ப³லாகா:
ப³த்⁴நந்தி த⁴ர்மபுரமம்ப³ரவீதி²மார்க³ம் ॥ 28॥
ஶ்ரீநாரஸிம்ஹ வசஸா த்வநிலாத்மஜ: கிம்
ஆஜ்ஞாபயேத் கபிகுலம் புரரக்ஷணார்த²ம் ।
யத் த்ராஸயந்தி ஶட²பு³த்³தி⁴நராம்ஸ்து வீத்²யாம்
ஸௌதா⁴க்³ரபா⁴க³விஹரத்³ வரவாநரா ஹி ॥ 29॥
கோ³தா³தரங்க³நிசயத்³விகு³ணீக்ரு’தைர்ஹி
உத்³யத்ப்ரபா⁴கரகரைர் த்⁴ரு’தஹேமஸௌதா: ⁴ ।
வஜ்ராயுதே⁴ந விநிபாதிதமேருஶ‍்ரு’ங்கா:³
கிம் க்ஷேத்ரவாஸநிலயா: பரிவர்திதா வா? ॥ 30॥
கந்யா க்³ரு’ஹாங்க³ணதலம் பரிஶுத்⁴ய சாத்³பி: ⁴
க்ரு’த்வா முதா³ ரஜிதபா⁴ஸிதரங்க³வல்லீ: ।
ஸந்தீ³ப்தகோ³மயகி³ரிப்ரதிமா விதா⁴ய
ரஞ்ஜந்தி சாபஹ்ரு’தசித்தஜநம் ஹி மார்க³ம் ॥ 31॥
ராஜகோ³புரம் -

யத்³ராஜகோ³புரக³வாக்ஷகவாடமார்கா³த்
ஆவ்ரு’த்ய பக்ஷிநிவஹாந் க²லு மேக⁴மாலா: ।
க³ச்ச²ந்தி மந்தி³ரமஹோ ஶுப⁴க்ரு’ஷ்ணவர்ணா:

த்³ரஷ்டும் ரமாநரஹரிம் விநதா நிநாதை:³ ॥ 32॥
ப்³ரஹ்மாதி³ தே³வக³மநாய ஶுபா⁴ங்கிதம் ஹி
ப⁴க்தாக்³ர்யதை³த்யக³மநாய மஹோந்நதம் ச ।
யத்ஸ்வாக³தாத³ரணபூர்வக ப்⁴ரு’த்யவர்க³ம்
தத்³ராஜகோ³புரமஹோ கிமு வர்ணஶக்யம் ॥ 33॥
தீ³வ்யத் ஸுவர்ணகலஶைர் நநு ப்⁴ராஜமாநம்
ஆகாஶசும்ப³நபரம் ஶிக²ராக்³ரபா⁴க³ம் ।
ஆதி³த்யதை³த்யப்ரதிமாஹ்ரு’தசித்தஹ்ரு’த்³யம்
யத்³ராஜகோ³புரமஹோ கிமு வர்ணஶக்யம் ॥ 34॥
தை³நந்தி³கேந விதி⁴நா க³க³நாந்தராளே
ஸப்தாஶ்வவாஹநரத²ம் த்வதி⁴ரூட⁴பா⁴நும் ।

ஆயாந்தமாஹ்வயதி ஹி ஶ்ரமமோசநாய
யத்³ கோ³புரம் த்⁴ரு’தகபோத ஸுபுஷ்பமாலம் ॥ 35॥
உத்³யத்³தி³நேஶகிரணைர் ஜ்வலத³க்³நிதேஜ:
ஸ்நாதாநுலிப்தவரப⁴க்தஸமாஹ்வநாய ।
யத்³ ராஜகோ³புரமஹோ ஹரிமந்தி³ரஸ்ய
தீ⁴ரம் விலோகயதி பூர்வமுகா²பி⁴ராமம் ॥ 36॥
யமநிலயம் -

த்³வாரஸ்ய த³க்ஷிணமுபாஶ்ரிதத⁴ர்மராஜ:
யத்³த³க்ஷிணாதி³க³தி⁴நாயகமந்தி³ரேऽத்ர
ஸங்க³ண்ய ஸந்த³ர்ஶகப⁴க்தக³ணாக⁴ராஶீந்
தூ³ரீகரோதி நரஸிம்ஹஸுப⁴க்தகாநாம் ॥ 37॥
மந்தி³ரம் -

ரேகை²ஸ்த்ரிபுண்ட்³ரகவிபூ⁴திஸுபா²லபா⁴கா:³
கேசிச்ச வைஷ்ணவரா நநு சோர்த்⁴வபுண்ட்³ரா: ।
ஹேநாரஸிம்ஹ வரதே³தி ச ப⁴க்திராவை:

லக்ஷ்மீந்ரு’ஸிம்ஹநிலயம் க²லு ரஞ்ஜயந்தி ॥ 38॥
கா³யந்தி கேசித்³தி⁴ நுத³ந்தி கேசித்
ஸ்துவந்தி கேசிச்ச ப⁴ஜந்தி கேசித்
ந்ரு’த்யந்தி கேசித் ப்ரணமந்தி கேசித்
லக்ஷ்மீந்ரு’ஸிம்ஹஸ்ய ச மந்தி³ரே ஹி ॥ 39॥
வராஹதீர்த²ம் -

லோகைகரக்ஷணவிதௌ⁴ ஹதஹேமநேத்ர:
ஶ்ரீஶோ த்⁴ரு’தக்ஷிதிம்ரு’த³ங்கிதத³ம்ஷ்ட்ரபா⁴கா³ந் ।
ப்ரக்ஷால்ய பூதமகரோத்ஸ வராஹரூப:
யத்தத்³விராஜதி பவித்ர வராஹதீர்த²ம் ॥ 40॥
யஸ்மிந் முதா³ நிவஹநாத்³தி⁴ ஸபா⁴ர்யகஶ்ச
சிந்தாமணி: பரமவாப ஹி முக்திமார்க³ம் ।
சிந்தாமணீதியத³கா³த்³தி⁴ ஸர: ப்ரஸித்³த⁴ம்
வாராஹதீர்த²மிஹ ராஜதி த⁴ர்மபுர்யாம் ॥ 41॥
லக்ஷ்மீந்ரு’ஸிம்ஹவிபு⁴த³ர்ஶநஸாபி⁴லாஷம்

க்³ராமம் ப்ரவிஷ்டமதிதி²ம் நநு ஸாத³ரேண ।
ப்⁴ரு’ங்கா³நுரஞ்ஜிதஸுமங்க³ளவாத்³யகோ⁴ஷை:

ஸுஸ்வாக³தம் வத³தி சேஹ வராஹதீர்த²ம் ॥ 42॥
உத்தா²ய சைகசரணம் ச நிமீல்ய நேத்ரே
த்⁴யாநைகசித்தவிலஸத்ஸரஸிப்ரஸுப்தா: ।
நிஷ்கம்பமாநலஸத³ங்க³விபா⁴ஸபக்ஷா:
கிம் தாபஸாநநுஸரந்தி ப³கா ஹி தீரே ॥ 43॥
அப்⁴யாக³தாய மது⁴பாய விநம்ரபா⁴வை:

ஸந்துஷ்டகம் விகஸிதாநநபத்³மவ்ரு’ந்த³ம் ।
த³த்த்வா ஹி மது⁴பர்கமநந்யசித்தம்
வாராஹதீர்த²மிஹ ஶிக்ஷதி சாதிதே²யம் ॥ 44॥
யத்³தீ³வ்யது³ந்நதகவாடயுதாநி யாநி
ப³த்³தா⁴ணி மங்க³ளஸுதோரணசூதபத்ரை: ।
வாதாயநைர் ஹ்யுபரி பா⁴க³மலங்க்ரு’தாநி
த்³வாராணி தாநி விலஸந்தி புரீக்³ரு’ஹாணாம் ॥ 45॥
ஸத்யவதீகுண்ட³ம் -

கோ³தா³வகா³ஹநதநுர் க³தஸர்பரூப:
மாநூஷ்யரூபமக³மந்நநு யத்ர தீர்தே² ।
க்²யாதிங்க³தம் ஹி வரஸத்யவதீ தடம் தத்
மக்³நாந் கரோதி ஹி ஜநாநநகா⁴ந் ச நித்யம் ॥ 46॥
ஶிவமந்தி³ரம் -

நித்யம் ப்ராப்ய ஶிவாலயே த்³விஜவரா: த்வைஶாந்ய கோணே ஸ்தி²தம்
விக்⁴நேஶம் ப்ரத²மம் ஸுபூஜ்ய ஶிவஜம் மந்த்ரைரத⁴ர்வைர் நுதா: ।
ஸவ்யாஸவ்யவிதௌ⁴ ப்ரத³க்ஷிணக்ரமம் க்ரு’த்வா ஹி ஶைவம் தத:
காஶீவிஶ்வபதேஶ்ச லிங்க³மபரம் ஸ்துத்வா கபீஶாஹ்ரு’தம் ॥ 47॥
க³த்வா ஸந்நிதி⁴மீஶ்வரஸ்ய ஜக³த:ஹ்யுக்த்வா மஹந்ந்யாஸகம்
ருத்³ரைகாத³ஶவாரகோ⁴ஷணபரா: க்ரு’த்வாऽபி⁴ஶேகாதி³கம்
ப⁴ஸ்மாலிப்ய ச பி³ல்வபத்ரஸுத³லாநிக்ஷேபயந்தோ மதா³
நைவேத்³யம் வரதூ⁴பதீ³பஸஹிதம் த³த்த்வ ச நீராஜநம் ॥ 48॥
நைகைர்வைதி³கமந்த்ரபுஷ்பநிசயை: ப⁴க்த்யா நமந்த:ஸ்தவை:

ஸாஷ்டாங்க³ம் நமிதா த்³விஜா ஸுமது⁴ரம் கா³யந் ஸ்துதிம் ஶூலிந: ।
இத்யேவம் ஹி ஸதா³ऽர்சநே ஸுநிரதா: த்ரு’ப்திம் க³தா ஸ்தே புந:
மாஸே ஶ்ராவணிகேऽர்சயந்தி வரத³ம் லிங்க³ம் ஹி ராமார்சிதம் ॥ 49॥
க³ருட³ஸ்தம்ப⁴ம் -

த்³வாரந்த்³விதீயமதி⁴க³ம்ய நரா ஹி ப⁴க்த்யா
ஸ்தம்ப⁴ம் மஹோச்ச்²ரிதபதாகயுதம் ச த்³ரு’ஷ்ட்வா ।
யத்³ கா³ருட³ப்ரதிமயா ஸுஸமாஶ்ரிதம் தத்
ப⁴க்த்யா நமந்தி நரகேஸரித³ர்ஶநாஶா: ॥ 50॥
இதி ஸம்ஸ்க்ரு’தஸாஹித்யரத்நபத³லாஞ்ச²நஸ்ய,
பு³த⁴கோடிநுதஸ்ய, ப்ரதி²தகவிபண்டி³தக³ணாக்³ரணீவரஸ்ய,
அகி²லஶிஷ்யகோடிவ்ரு’ந்தா³ர்சிதபாத³பத்³மயுக³ளஸ்ய,
ஆசார்யகோரிடே³ராஜந்நஶாஸ்த்ரிண: த்³விதீயபுத்ரேண கோரிடே³ விஶ்வநாத²
ஶர்மணா
விரசிதம் த⁴ர்மபுரீவர்ணநம் ஸமாப்தம் ।
Dharmapuri is famous for Sri Lakshmi Narasimha Swamy Temple.

It is situated on the southern banks of Godavari which flows

through the town. Only at Dharmapuri the Godavari river

flows from north to south direction, while in normal course

flowing west to east. For this reason,

the river at Dharmapuri is called Dakshina Vahini. The town

is one of the nine Narasimha Kshetrams and Teertharajamu.

